COLÁISTE MHUIRE MARINO
SCRÚDÚ ATRIALACH FAOI THEASTAIS GHAEILGE, 
FÓMHAR 2006
______________________________

SCRÚDÚ LE hAGHAIDH CÁILÍOCHTA SA GHAEILGE

______________________________

PÁIPÉAR II – 60 MARC

______________________________

Dhá uair an chloig don pháipéar seo (10.00-12.00).  Trí cheist a fhreagairt, ceist amháin as gach Roinn.

______________________________

ROINN A
PRÓS
Freagair Ceist 1 nó Ceist 2
1.
“Na deacrachtaí atá ag Aodh ina shaol teaghlaigh is téama don sliocht as ‘Mise Mé Féin’ le Siobhán Ní Shúilleabháin ”.  

Déan an ráiteas sin a phlé ag tagairt don charachtracht sa scéal.









(20 marc)

2.
“Is ionann eitilt agus saoirse d’Áine agus dá deirfiúracha sa scéal ‘Iníon Rí na Cathrach Deirge’ le Angela Bourke”. 

Déan an ráiteas sin a phlé.









(20 marc)

ROINN B

FILÍOCHT
Freagair Ceist 3 nó Ceist 4

3.
“An trua a mhúsclaíonn an t-ainmhí fiáin san fhile is téama don dán 
‘Géibheann’, le Caitlín Maude’.
An ráiteas sin a phlé ag tagairt do na teicníochtaí fileata sa dán.










(20 marc)
Géibheann
Ainmhí mé

ainmhí allta

as na teochreasa

a bhfuil cliú agus cáil

ar mo scéimh

chroithfinn crainnte na coille

tráth 

le mo gháir

ach anois

luím síos

agus breathnaím trí leathshúil

ar an gcrann aonraic sin thall

Tagann na céadta daoine chuile lá

a dhéanfaidh rud ar bith dom

ach mé a ligean amach.
4. 
‘Pian agus tnúthán an ghrá éagmaisigh is téama don dán A Ógánaigh an Chúil Cheangailte’.

Déan plé ar an bhforbairt a dhéanann an file ar an téama sin sa dán.









(20 marc)
A Ógánaigh an Chúil Cheangailte

A ógánaigh an chúil cheangailte

le raibh mé seal in éineacht,

chuaigh tú aréir an bealach seo

is ní thainic tú dom fhéachaint.

Shíl mé nach ndéanfaí dochar duit

dá dtagthá ’gus mé d’iarraidh,

is gurb í do phóigín a thabharfadh sólás dom

dá mbeinn i lár an fhiabhrais.

Dá mbeadh maoin agamsa

agus airgead ’mo phóca,

dhéanfainn bóithrín aicearrach

go doras tí mo stóirín,

mar shúil le Dia go gcluinfinnse

torann binn a bhróige,

’s is fada ón lá ’nar chodail mé

ach ag súil le blas a phóige

Agus shíl mé, a stóirín,

go mba gealach agus grian thú,

agus shíl mé ina dhiaidh sin

go mba sneachta ar an tsliabh thú,

agus shíl mé ina dhiaidh sin

go mba lóchrann ó Dhia thú,

nó go mba tú an réalt eolais

ag dul romham is ’mo dhiaidh thú.

Gheall tú síoda is saitin dom

callaí ’gus bróga arda,

is gheall tú tar a éis sin

go leanfá tríd an tsnámh mé.

Ní mar sin atá mé

ach ’mo sceach i mbéal bearna

gach nóin agus gach maidin

ag féachaint tí mo mháthar.

ROINN C
TEANGA AGUS CULTÚR
Freagair Ceist 5 nó Ceist 6

5. 
Roghnaigh dhá ghné den dúlra as an liosta seo thíos.  I gcás gach gné acu tabhair cuntas uirthi faoi mar a thabharfá do scoláirí ardranga, agus déan tagairt d’aon seanchas a bhaineann léi:

Feileastram

Broc


Dreoilín 
 
Cuach


Snag Breac

An Buachalán Buí









           (20 marc)
6.
Roghnaigh féile amháin  as an liosta seo a leanas agus réitigh cárta eolais ar an 
bhféile. Déan tagairt do thraidisiúin agus bhéaloideas a bhaineann leis an bhféile:

An Nollaig


Lá ’le Bríde 

Lá ’le Pádraig 
An Cháisc 


Féile áitiúil i do cheantar










(20 marc)

